Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Maiorga Ramírez Erro jaunak CEIN enpresa publikoari buruz egindako galderaren erantzuna, Foru Diputazioak emana. Galdera argitaratu zen 2013ko otsailaren 18ko 18. Nafarroako Parlamentuko Aldizkari Ofizialean.

ERANTZUNA

Bildu-Nafarroa parlamentu-taldeko foru parlamentari Maiorga Ramírez Erro jaunak idatziz erantzuteko galdera egin du, CEIN enpresa publikoko langileen kudeaketarekin lotutako gai batzuk ezagutze aldera (PES-0023). Hauxe erantzun dio Nafarroako Gobernuko Ekonomia, Ogasun, Industria eta Enpleguko kontseilariak:

CEIN kapital publikoko merkataritza sozietate bat da. Sozietate horretako langileen kudeaketa Enpresa Zuzendaritzak eramaten du aurrera, lan arloan indarra duten legeak betez. Enpresa Zuzendaritzak, aldizka, enpresako Administrazio Kontseiluari informazioa ematen dio bere estrategiari, bere kudeaketari eta kontseilu horrek planteatzen dizkien gai guztiei buruz.

“Aldi bereko kontratazio-politikei” dagokienez, ez da ongi ulertzen zer galdetu nahi den, zeren eta lan arloan indarra duten legeetan ez baita “aldi bereko kontrataziorik” jasotzen. 

Hori guztia jakinarazten dizut Nafarroako Parlamentuko Erregelamenduaren 194. artikulua betez.

Ekonomia, Ogasun, Industria eta Enpleguko kontseilaria: Lourdes Goicoechea Zubelzu

